
Yon depo garanti se lajan yon lokatè depoze ba mèt apatman an pou repare nenpòt domaj lokatè a 
responsab nan apatman an.

Anjeneral, kantite lajan depo garanti pou yon apatman ki gen pri lwaye kontwole fèt pou reprezante 
sèlman pri lwaye yon mwa dapre lalwa. Men, si mèt apatman an te touche depo garanti pou de (2) 
mwa nan men yon lokatè lè apatman an te fèk vini anba estabilizasyon pri lwaye, epi si menm lokatè a 
toujou ap viv nan apatman an, lokatè sa a ap dwe toujou respekte kondisyon de (2) mwa yo.  Pwochen 
lokatè a pa kapab gen obligasyon pou depoze plis pase pri lwaye yon mwa kòm depo garanti.

Lè yon kontra lwaye renouvle pou pi gwo kantite lajan pri lwaye, oswa lè pri lwaye a ogmante pandan 
dire kontra lwaye a, mèt apatman an kapab touche lajan anplis nan men lokatè a pou fè depo garanti 
a rive nan nouvo pri lwaye a.  Menmsi yon lokatè ka jwenn egzanpsyon pou pa peye ogmantasyon 
yon kontra lwaye akòz Ogmantasyon Pri Lwaye pou Granmoun Aje [Senior Citizen Rent Increase 
Exemption (SCRIE)] li, (Gade Fèy Enfòmasyon #21, Dwa Espesyal Granmoun Aje yo), oswa 
Egzanpsyon nan Ogmantasyon Pri Lwaye pou Granmoun Aje [Disability Rent Increase Exemption 
(DRIE)] li, (Gade Fèy Enfòmasyon #20, Dwa Espesyal Moun Andikape), lokatè a dwe toujou peye 
depo garanti ki ogmante a.

Mèt apatman an dwe mete depo garanti a nan yon kont labank ki bay enterè nan yon bank Eta New 
York. Mèt apatman an dwe fè lokatè a konnen non ak adrès bank lan epitou li dwe peye lokatè a tout 
enterè anyèl kont lan, mwens 1% depo garanti chak ane pou frè administratif mèt apatman an.  Lokatè 
a kapab chwazi si enterè a dwe soustrè nan pri lwaye a, si yo dwe kite enterè a nan fideyikomi jouk nan 
fen lwaye li, oswa si yo dwe peye li enterè a yon sèl fwa nan fen chak ane.

Yo pa ta dwe itilize depo garanti a kòm yon peman lwaye final mwa a.  Nan fen kontra lwaye a, si 
lokatè a te respekte modalite ak kondisyon kontra lwaye a epi si li te kite apatman an nan menm eta yo 
te lwe apatman an ba li, sof pou deteryorasyon nòmal, mèt apatman an dwe remèt li tout depo garanti a.  
Si gen domaj ki te fèt, mèt apatman an ka aplike yon pati oswa tout depo garanti a nan frè reparasyon 
an.

Si lokatè a pa dakò avèk mèt apatman an konsènan depo garanti a oswa peman enterè mèt kay la remèt 
li a, lokatè a ka kòmanse yon pwosedi nan tribinal ki okipe zafè ti reklamasyon oswa li ka kontakte 
Biwo kont Fwod ak Pwoteksyon Konsomatè ki nan Biwo Pwokirè Jeneral Eta New York.  Lokatè a 
kapab ranpli yon fòm “Plent Lokatè konsènan Frè Anplis nan Lwaye ak/oswa Depo Garanti Egzajere” 
(DHCR Fòm RA-89) si mèt apatman an egzije pou lokatè a peye plis pase yon mwa depo garanti.

# 9 Depo Garanti

Revize  (Oktòb 2012) 

          

                                                                                                         #9 pg.  1 / 2



  Pou jwenn plis enfòmasyon oswa èd, rele InfoLine Lwaye DHCR, oswa ale nan  
  Biwo Minisipalite oswa Konte ou.

   Queens     Lower Manhattan
   92-31 Union Hall Street   25 Beaver Street
   6yèm etaj    5yèm etaj  
   Jamaica, NY 11433   New York, NY 10004
   (718) 739-6400   

   Brooklyn    Bronx
   55 Hanson Place    2400 Halsey Street
   7yèm etaj    Bronx, NY 10461
   Brooklyn, NY 11217   
    
   Upper Manhattan   Konte Westchester
   163 W. 125th Street    75 South Broadway
   5yèm etaj    2yèm etaj
   New York, NY 10027   White Plains, NY 10601 

 Sous:
 Kòd Vil New York pou Estabilizasyon Pri Lwaye, Seksyon 2525.4
 Règleman pou Pwoteksyon Lokatè, Seksyon 2505.4
 Règleman Vil New York pou Lwaye ak Degèpisman, Seksyon 2205.5
 Règleman Eta New York pou Lwaye ak Degèpisman, Seksyon 2105.5

